
1. Իրավական ակտի անհրաժեշտությունը. 
           ՀՀ կառավարության վերը նշված որոշման նախագծի (այսուհետ` Նախագիծ) ընդունումը պայմանավորված է նրանով, որ ՀՀ ֆինանանսների նախարարության ներկայիս գործող համակարգերի համար նախատեսված սերվերային միջավայրը, որպես մեկ ամբողջական համակարգ այժմ համարվում է ոչ արդիական և խնդրահարույց, որի հետևանքով շահագործման ընթացքում առաջ են գալիս մի շարք տեխնիկական խնդիրներ (Ուսումնասիրությունն իրականացվել է ՀՀ ֆինանսների նախարարության ՏՏ համակարգերը սպասարկող «Ջի Սոլյուշնս» ՊՈԱԿ-ի կողմից):
Նշված խնդիրը քննարկվել է նաև Տեղեկատվական համակարգերի կառավարման խորհրդի 04.03.2025թ.-ի նիստով, որի ընթացքում կազմված թիվ ԽԱ/5-2025 արձանագրության (կցվում) 5-րդ կետով հանձնարարվել է ՀՀ պետական եկամուտների կոմիտեին մեկամսյա ժամկետում կազմել սերվերային միջավայրի վերազինման մասով տեխնիկական առաջադրանքը:
[bookmark: _Hlk196146603]Հաշվի առնելով վերոգրյալը, ինչպես նաև ՀՀ ֆինանսների նախարարության համակարգերի կարևորությունը, բնականոն զարգացումը և դերը՝ անհրաժեշտություն է առաջացել ՀՀ ֆինանսների նախարարությունում ներդնելու նոր, սերվերային ամբողջական միջավայր (սերվերներ և տվյալների պահոցներ) ինչպես նաև անվտանգության համակարգեր և ցանցային սարքավորումներ (այսուհետ՝ Համակարգեր), որոնք լիովին կփոխարինեն ներկայումս շահագործվող համակարգերին և կնձեռեն նոր հնարավորություններ:

2. Ընթացիկ իրավիճակը և խնդիրները. 
ՀՀ ֆինանսների նախարարության համար նոր Համակարգերը կունենան ավելի հզոր ռեսուրսներ և տարիների սպասարկում, ինչպես նաև նախատեսված կլինեն ՀՀ ֆինանսների նախարարության գործող ծրագրային փաթեթները հետագա 5-10 տարիներին սպասարկելու, շահագործելու և անհրաժեշտության դեպքում ընդլայնելու համար։ Տեխնիկական սպասարկումը պետք է իրականացվի մեկ պատուհանի սկզբունքով, հակառակ պարագայում, հնարավոր անհամապատասխաությունների դեպքում ի հայտ կգան մի շարք խնդիրներ, որոնք ընդունելի չեն նման կարևորության աստիճան ունեցող միջավայրում:
[bookmark: _Hlk202448237]Վերոնշյալ Համակարգերի ձեռքբերման համար կազմակերպված ՀՀ ՖՆ-ԷԱՃԱՊՁԲ -25/2 ծածկագրով գնման ընթացակարգի արդյունքում ընտրված մասնակիցը առաջարկել է ընդհանուր՝ 1,062,731,600 ՀՀ դրամ գին (առաջարկված նվազագույն գին): 
3. Կարգավորման նպատակը և բնույթը.
     Վերոնշյալ Համակարգերի ձեռքբերման համար պահանջվող 1,062,731,600 ՀՀ դրամ դրամ գումարը առաջարկում ենք ՀՀ բարձր տեխնոլոգիական արդյունաբերության նախարարության 2025 թ.-ի պետական բյուջեով թվայնացման համար նախատեսված 1235 «Թվային փոխակերպման գործընթացի իրականացում» ծրագրի 31001 «Միասնական թվային միջավայրի ձևավորում» միջոցառման շրջանակներում հատկացնել ՀՀ ֆինանասերի նախարարությանը՝ 5122 «Վարչական սարքավորումներ» հոդվածով:
Նախագծի մշակման գործընթացում ներգրավված ինստիտուտները և անձինք.
 Նախագիծը մշակվել է ՀՀ ֆինանսների նախարարության կողմից և նախագծի մշակման գործընթացում այլ ինստիտուտներ և անձինք չեն ներգրավվել: Հասարակությունը նույնպես սույն որոշման նախագծմանը չի մասնակցել:
4. Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին. 
Նախագծի ընդունման դեպքում Հայաստանի Հանրապետության պետական բյուջեի եկամուտները և ծախսերը չեն փոխվում:
5. Կապը ռազմավարական փաստաթղթերի հետ. 
 «6.10 Պետական ծախսեր» բաժնի դրույթներից՝ ծախսային քաղաքականության արդյունավետության բարձրացման տեսանկյունից Կառավարությունը կարևորում է հանրային ֆինանսների նպատակային, խնայողաբար և արդյունավետ օգտագործումը, կատարման անհրաժեշտությունից:  
